
Concello de Vigo

D? YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFIC O: Que a Xunta de Goberno Local, na sesion ordinaria do 16 de
setembro de 2021, adoptou o seguinte acordo:

8.- PROXECTO DE CONVENIO COA EMPRESA MUESTRALO ORGANIZACION DE
EVENTOS FERIALES S.L., PARA AXUDAR AO FINANCIAMENTO DA
ORGANIZACION DO CONGRESO INTERNACIONAL NAVALIA. EXPTE. 18208/77.

Visto o informe de fiscalizacion do 06/09/21, dase conta do informe-proposta do 03/09/21,
asinado pola técnica de Xestion, a xefa do Servizo de Desenvolvemento Local
(Resolucién 23/10/19), o concelleiro-delegado de Emprego e polo concelleiro de
Orzamentos e Facenda, que di 0 seguinte:

ANTECEDENTES

I. A empresa Muéstralo Organizacion de Eventos Feriales S.L., con CIF, B36942241 achega solicitude
para a realizaciéon da Congreso Internacional “Navalia” remitida en data 01/03/2021 a través do
Rexistro electrénico do Concello de Vigo (Doc. Num. 210032759), coas emendas de datas 12/05/2021
(Doc. Num. 210082652) e 23/08/2021 (Doc. Num. 210174624) xuntando a seguinte documentacion
para tramitacion do presente convenio co Concello:

- Declaracion responsable de que a entidade non esta incursa nas prohibicidns para obter a condicion
de beneficiaria previstas no art. 13, apartados 2 e 3, da Lei 38/2003, de 17 de novembro e no art. 10,
apartado 2 da Lei de Subvencions de Galicia.

- Declaraciéon responsable de axudas solicitadas e/ou concedidas por outras entidades publicas ou
privadas para o mesmo proxecto subvencionado.

- Orzamento de gastos e ingresos

- Memoria do proxecto subvencionado

- Certificado da titularidade da conta bancaria

- Autorizacién expresa para consulta de datos (cumprimento de obrigas tributarias e coa Seguridade
Social)

II. En data 19/08/2021, o Concelleiro de Cultura e Emprego asinou a orde para que por parte da
unidade administrativa de Desenvolvemento Local e Emprego se inicie expediente para a tramitacion
dun convenio entre o Concello de Vigo e a empresa Muéstralo Organizacion de Eventos Feriales S.L.,
con CIF, B36942241 para contribuir ao financiamento do Congreso Internacional “NAVALIA”

lll. A peticién do servizo de Participacion Cidada e Desenvolvemento Local, expidese certificacion de
data 20/08/2021, acreditativa de que a beneficiaria non ten débedas de dereito publico, na via de
constrinximento, pendente de pagamento, no Concello de Vigo. Asemade achéganse as certificacions
acreditativas de non ter obrigas pendentes coa Axencia Estatal Tributaria, Facenda da Xunta de
Galicia e coa Seguridade Social

IV.- Consta no expediente memoria xustificativa e proposta de convenio que se propén para
aprobacion, asinada pola xefa de Participacion Cidada e Desenvolvemento Local, co conforme do
Concelleiro de Cultura e Emprego.

FUNDAMENTOS DE DEREITO
l.- Obxecto do convenio:

E obxecto deste expediente a concesién dunha subvencién directa por importe de 5.000,00 € &
Muestralo Organizacion de Eventos Feriales S.L (B36942241), que se instrumentaliza a través do
convenio cuxo texto consta no expediente e que se propon para aprobacion, para o financiamento do
CONGRESO INTERNACIONAL “NAVALIA”, que se celebrara no mes de setembro de 2021.

Il. Procedemento de concesion directa:

No caso excepcional de concesion directa segundo o previsto no artigo 22.2.c) da Lei 38/2003, de 17
de novembro, xeral de subvencions (LXS), no art. 19.4.c) da Lei 9/2007, de 13 de xufio, de
subvencions de Galicia (LSG) e na Base 38.4.2 das de Execucion dos Orzamentos xerais do Concello
de Vigo do 2020, o acto de concesién ou o convenio tera o caracter de bases reguladoras da
concesion.

De acordo co disposto nos artigos 28.1 da LXS e 26.1 da LSG, o convenio a través do cal se canalicen
estas subvencions establecera as condicions e compromisos aplicables de conformidade co disposto
na lei.

Segundo resultou acreditado mediante as declaracions responsables e as certificacions achegadas ao
expediente, a beneficiaria non esta incursa en prohibicién para ser beneficiaria das subvencions,
achase ao corrente das suas obrigas tributarias e fronte a AEAT, a Axencia Tributaria de Galicia e a
Seguridade Social e non ten débedas pendentes con este Concello de Vigo.

A competencia administrativa e a conveniencia na concertaciéon do convenio, recéllense na Memoria
xustificativa que consta no expediente, documento obrigado segundo sinala o art. 50 da Lei 40/2015 e
o art. 199 LALG, na que consta xustificada a necesidade e oportunidade da subscricién do convenio, o
caracter non contractual da actividade en cuestion, e o cumprimento do previsto na lei, en atencion a
singularidade da entidade beneficiaria e o caracter extraordinario da subvencion proposta que motiva o
presente procedemento, para coadxuvar a celebracién dun congresos que redundan en beneficio da
promocién economica e social da cidade, no desenvolvemento dunha serie de acciéns de caracter
dinamizador do emprego entre a cidadania de Vigo, entre as que cabe destacar a celebracion de
eventos feirais de indole internacional, estatal e autonémica as cales redundan no beneficio da cidade
en xeral e das persoas desempregadas en particular.

O Congreso ten un interese publico, econdmico e social, en base aos datos de expositores e visitantes
dos que dispon a organizacion, as xornadas técnicas que se celebraran, coa participacion de
armadores/as, entidades publicas, centros de investigacién doutros paises, e os encontros
internacionais e misiéns comerciais que prevén visitas técnicas aos estaleiros e industria auxiliar da
cidade, en tanto que a alta taxa de desemprego afronta o seu futuro consciente de que é
imprescindible a cooperacion do tecido empresarial e a institucion municipal para promover o seu
desenvolvemento econdémico e social, dentro das politicas municipais que contribuan a mellora da
ocupabilidade, a insercién laboral das persoas desempregadas

O convenio entrara en vigor no momento da slUa sinatura e despregara os seus efectos ata o
desenvolvemento do proxecto subvencionado (2021), sendo gastos subvencionables aqueles que,
segundo o art. 31 da LXS, respondan de maneira indubidable a natureza do proxecto subvencionado
proposto polo entidade.

lll. Suxeitos que asinan o convenio e capacidade xuridica con que actia cada unha das partes:

Por unha parte, asinara o presente convenio a Alcaldia-Presidencia, ao abeiro do art. 124 da Lei
7/1985, do 2 de abril, reguladora das bases do réxime local (LRBRL), que lle atrible a maxima
representacion do municipio; correspondéndolle, en caso de ser necesaria a slUa substitucion, ao
concelleiro delegado de Cultura e Emprego.

Pola outra parte, asinara o convenio don Javier Diaz Arnau (DNI: 3612****), en representacion da
empresa Muéstralo Organizacion de Eventos Feriales S.L., con CIF, B36942241, segundo consta na
escritura co poder de representacion incorporado ao expediente.

IV. Competencia para a actividade de fomento do emprego:

Tanto na memoria xustificativa coma no texto do convenio explicitase o titulo da competencia
municipal, resultando unha das tarefas fundamentais do Concello de Vigo a mellora do benestar da
sta cidadania, sendo un elemento primordial para acadar este benestar a interaccion desta co
mercado laboral.

O Concello de Vigo ten dentro das suas propostas para estes anos, reducir a porcentaxe de persoas
desempregadas, mediante un conxunto de acciéns de colaboraciéon co entramado laboral, vecifal e
social, entre as que figura, para acadar este obxectivo, a colaboracion coas organizacions e entidades
de todo tipo, de tal xeito que se mellore a dinamizacion empresarial, a contratacién de persoas en
situaciéon de desemprego cara a busca de emprego, o autoemprego e o fomento do emprendemento.

O desenvolvemento destas actividades de fomento do emprego vefien desenvolvéndose no marco das
politicas activas de emprego polas que a Concelleria de Cultura e Emprego asume a tarefa de
colaborar coas entidades mais significativas no desenvolvemento dunha serie de accidéns de caracter
dinamizador do emprego entre a cidadania de Vigo, entre as que cabe destacar a celebracion de
eventos feirais de indole internacional, estatal e autonémica as cales redundan no beneficio da cidade
en xeral e das persoas desempregadas en particular.

Con fundamento no artigo 3.3.b) da Lei 5/2014, de 27 de maio, de medidas urxentes derivadas da
entrada en vigor da Lei 27/2013, de 27 de decembro, de racionalizacién e sustentabilidade da
Administracion Local, non se considera como exercicio de novas competencias, a continuidade da
actividade de fomento xa establecida en exercicios anteriores, como é o caso das convocatorias de
subvencions e convenios que se vefien formalizando nos Ultimos anos desde este servizo para
fomento do emprego, como actividade considerada pola Xunta de Goberno Local, mediante acordo
adoptado en data 09/03/2012, como dentro desta Administracién municipal en atencidon ao seu persoal
beneficiario, e no marco de contextos econdémicos e sociais desfavorables.

Asi mesmo, a Disposicion adicional primeira, adicada as competencias atribuidas pola lexislacion
autondmica anterior a entrada en vigor da Lei 27/2013, do 27 de decembro, de racionalizaciéon e
sustentabilidade da Administracion local establece que as competencias atribuidas as entidades locais
pola lexislacién autonémica anterior & entrada en vigor da Lei 27/2013, do 27 de decembro, de

racionalizacion e sustentabilidade da Administracion local, continuaran exercéndoas elas, rexéndose
pola indicada lexislacién ou, de ser o caso, polo dereito estatal aplicable como supletorio (...). A este
respecto, compre sublifiar que a participacion na formacién de activos e desempregados, corresponde
a materias de competencia propias do Concello segundo o disposto no artigo 80.2.p) da Lei 5/1997, do
22 de xullo, de administracién local de Galicia, e que a empregabilidade e as politicas activas de
emprego, segundo se indica no artigo 4 da Lei 56/2003, do 16 de decembro, de Emprego, na
redaccion dada polo artigo 2 del R.D.L 3/2011, do 18 de febreiro, de medidas urxentes para a mellora
da empregabilidade e a reforma das politicas activas de emprego, teran unha dimension local.

Os artigos 23 do Decreto do 17 de xufio de 1955 polo que se aproba o Regulamento de servizos das
Corporacions Locais (RSCL) e 294 da Lei 5/1997, do 22 de xullo, de Administracion local de Galicia,
dispofien que as Corporaciéns Locais poderan conceder subvenciéns e axudas de contido econémico
a entidades, organismos ou particulares cuxos servizos ou actividades complementen ou substituan &
competencia local.

V. Normativa de aplicacién:

O artigo 48 da LRXSP habilita 4s Administracions Publicas para celebrar convenios con persoas tanto
de dereito publico coma privado.

A tenor do disposto no artigo 48.7 da Lei 40/2015, do 1 de outubro, de réxime xuridico do sector
publico, cando o convenio instrumente unha subvencién debera cumprir co previsto na Lei 38/2003, do
17 de novembro, Xeral de Subvencions e na normativa autonémica de desenvolvemento que, no seu
caso, resulte aplicable. Xa que logo, resulta de aplicacion o previsto na Lei 38/2003, de 17 de
novembro, Xeral de Subvencions e o Real Decreto 887/2006, de 21 de xullo, polo que se aproba o seu
regulamento, nos seus preceptos basicos; a Lei 9/2007 do 13 de xufio, de Subvenciéns de Galicia; a
lexislacion basica do Estado de réxime xuridico do sector publico, en materia de réxime local e de
procedemento administrativo comun das Administraciéns publicas; os preceptos non basicos da Lei
38/2003 e do Real Decreto 887/2006; as Bases de Execucion dos vixentes Orzamentos do Concello de
Vigo, as restantes normas de dereito administrativo e, no seu defecto, as normas de dereito privado.

VI. Contia total e crédito orzamentario:

O importe do convenio de 5.000,00 € imputaranse con cargo & aplicaciéon orzamentaria 2410 4800012
"NAVALIA”, do orzamento xeral do Concello de Vigo para o ano 2021.

Os convenios estan excluidos do ambito de aplicacion da Lei 9/2017, do 8 de novembro, de Contratos do
Sector Publico, pola que se traspofien ao ordenamento xuridico espafiol as Directivas do Parlamento
Europeo e do Consello 2014/23/UE e 2014/24/UE, de 26 de febreiro de 2014, nos termos e condicions
do disposto no seu artigo 6.

Non se contempla a posibilidade de tramitar un pago anticipado.

Esta subvencion sera compatible con calquera outra subvencion ou axuda para a mesma finalidade
procedente de calquera outra administracién ou de entes publicos ou privados, nacionais, da Unién
Europea ou de organismos internacionais.

A beneficiaria debera comunicar ao Concello de Vigo a obtencién doutras subvenciéns, axudas
ingresos ou recursos que financien a actividade subvencionada. Esta comunicacién debera efectuarse
no momento en que se cofieza e, en todo caso, con anterioridade a xustificacion da aplicaciéon dada
aos fondos recibidos.

En calquera caso, o importe total da subvencion ou subvenciéns non podera superar o da actividade
subvencionada; caso no que se procedera na forma prevista no artigo 34 do RD 887/2006, de 21 de
xufio, polo que se aprobou o Regulamento da Lei Xeral de Subvencions.

Se o custo total da actividade subvencionada resultase ser menor que o contemplado para a concesion
da subvencion ou se reducisen na execucién da actividade subvencionada as actuacions ou elementos
previstos, procedera a reducién da subvencibn na mesma proporcidon. A comunicacion destas
circunstancias ao Concello debera efectuarse no momento en que se cofieza e, en todo caso, con
anterioridade a xustificacion da aplicacion dada aos fondos recibidos.

A entidade beneficiaria non podera subcontratar con terceiros a execucion total ou parcial das
actividades obxecto do convenio. Queda féra deste concepto a contrataciéon daqueles gastos nos que
tefia que incorrer para a realizacion por si mesma das obras subvencionadas.

-Procedemento e competencia:

Constan no expediente de aprobacién do convenio os documentos necesarios para a sua tramitacion:
orde de inicio, memoria do convenio e borrador co texto do mesmo, que xunto co presente informe
xuridico con proposta de resolucion sera remitido a Intervencion Xeral do Concello para a sua
fiscalizacion con caracter previo a sta aprobacién polo 6rgano competente, de conformidade co
disposto no art. 214 do Real decreto lexislativo 2/2004, de 5 de marzo, polo que se aproba o Texto
refundido da Lei reguladora das facendas locais, pois corresponde a Xunta de Goberno Local a
adopcion do devandito acordo de aprobacion do convenio e, con caracter previo, de aprobacién do
gasto (artigo 31 LSG).

De conformidade cos artigos 52.2.a) da Lei 7/1985, do 2 de abril, Reguladora das Bases do Réxime
Local (LRBRL) e 210.a) do Regulamento de Organizacion, Funcionamento e Réxime Xuridico das
Entidades Locais, aprobado por RD 2568/1986, do 28 de novembro, as resoluciéns da Xunta de
Goberno Local pofien fin a via administrativa.

Segundo os artigos 132 e 124 da Lei 39/2015, do 1 de outubro, do Procedemento Administrativo
Comun das Administracions Publicas, os actos administrativos que pofien fin & via administrativa,
poden ser recorridos potestativamente en reposicién ante 0 mesmo 6rgano que os ditou no prazo dun
mes, ou directamente ante a xurisdicion contencioso-administrativa. Se se interpén o recurso de
reposicion, non podera interpofierse o recurso contencioso-administrativo ata a resolucion do primeiro
ou ata a sua desestimacion presunta. O prazo para a interposicion do recurso contencioso-
administrativo sera de dous meses.

De acordo co art. 8.1. letra “b” da Lei 19/2013, de 9 de decembro, de Transparencia, acceso a
informacion publica e bo goberno, debera darse publicidade ao convenio que se subscriba € no que as
subvencions respecta, deberan comunicarse a Base de Datos Nacional de Subvenciéns unha vez
formalizado o correspondente convenio coa entidade beneficiaria.

De conformidade co anteriormente exposto, e nos termos e condicions, alcance e contido do informe
de fiscalizacién da Intervencion Xeral Municipal; previa a conformidade do Concelleiro de Cultura,
Emprego e Participacién Cidada, nos termos das delegacions competenciais efectuadas mediante
Resoluciéon da Alcaldia do 4 de setembro de 2020 aprobando o "Texto consolidado de delegacién de
competencias en concelleiros e concelleiras de area do Concello de Vigo" e acordo da Xunta de
Goberno Local do 5 de novembro de 2020 aprobando o "Texto consolidado de delegacion de
competencias da Xunta de Goberno Local nos concelleiros-delegados de area e nos demais delegados
de competencias" e rectificacion de erros posteriores de datas 19 de novembro e 23 de decembro de
2020, elévase a Xunta de Goberno Local a seguinte

PROPOSTA DE ACORDO

Primeiro.- Aprobar o proxecto de convenio que se xunta ao presente acordo entre o Concello de Vigo
e a empresa Muéstralo Organizacion de Eventos Feriales S.L., con CIF, B36942241, para axudar ao
financiamento da organizacion do Congreso Internacional “NAVALIA”

Segundo.- Autorizar o gasto de 5.000,00 €, como contrapartida do estipulado no presente convenio
con cargo a aplicacién orzamentaria 2410 4800012 "NAVALIA” , do orzamento xeral do Concello de
Vigo para o ano 2021 e, comprometer 0 mesmo a favor da empresa Muéstralo Organizacion de

Eventos Feriales S.L. (CIF:B36942241), para o cumprimento dos obxectivos recollidos no convenio.

Terceiro.- Facultar ao Concelleiro delegado de Cultura e Emprego , don Abel Losada Alvarez, para
asinar o citado convenio, en caso de ser precisa a substitucion do sr. Alcalde-Presidente do Concello
de Vigo.

Cuarto: Rexistrar os datos estruturados do convenio aprobado, para a sua publicacién na Base de
Datos Nacional de Subvenciéns (BDNS), e publicar o mesmo no portal de transparencia do Concello
de Vigo, conforme establece a Lei 38/2003, de 17 de novembro, Xeral de Subvenciéns.

ACORDO
A Xunta de Goberno local aproba a proposta contida no precedente informe.

ANEXO

CONVENIO ENTRE O CONCELLO DE VIGO E A EMPRESA MUESTRALO QRGANIZACION DE
EVENTOS FERIALES S.L. PARA AXUDAR AO FINANCIAMENTO DA ORGANIZACION DO CONGRESO
INTERNACIONAL NAVALIA

En Vigo, na Casa do Concello de Vigo, ---------=-=-=------ de dous mil vinte e un
REUNIDOS

Dunha parte, D. Abel Losada Alvarez, na sta calidade de concelleiro delegado de Cultura, e Emprego do
Concello de Vigo (CIF : P3605700-H), con enderezo en Praza do Rei s/n de Vigo.

Doutra parte, D. Javier Diaz Arnau, con DNI: 3612****, actuando en calidade de representante da empresa
Muéstralo Organizacién de Eventos Feriales S.L., con CIF, B36942241 con sede en Vigo na Rua Principe,
24 4° no seu nome e representacion.

E, actuando dona Susana Gallardo Farifia, por encomenda de funciéns, en calidade de secretaria do
Goberno Local do Concello de Vigo, dando fe do acto.

Ambas partes recofiécense mutuamente capacidade legal suficiente para subscribir o outorgamento de
presente convenio e

EXPONEN

Que unha das tarefas fundamentais do Concello de Vigo € a mellora do benestar da sua cidadania, sendo
un elemento primordial para acadar este benestar a interaccion desta co mercado laboral.

Copia do documento - Concello de Vigo Data impresién: 04/07/2024 03:46 | Paxina 6 de 13

SUBVENCIONS CSV: ABA45E-B6AB5D-CHEH88-TRCVD9-4RUMKS-F1

Pode validar e/ou obter copia electrénica do documento utilizando o cédigo QR da esquerda ou o cédigo de
verificacion na direccién http://www.vigo.org/csv



https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp

ASINADO POR: SECRETARIA DE ADMON. MUNICIPAL - ( SUSANA GALLARDO FARINA ) 16/09/2021 12:05:40 | CONCELLEIRA-SECRETARIA DA XUNTA DE GOBERNO LOCAL - ( YOLANDA MARIA AGUIAR CASTRO ) 16/09/2021

18:08:51 | TTE ALCALDE - CONCELLEIRO FOMENTO E SERVIZOS - ( FRANCISCO JAVIER PARDO ESPINEIRA ) 17/09/2021 08:49:17

Documento asinado

R
Concello de Vigo

Que o Concello de Vigo ten, dentro das suas propostas para estes anos, reducir a porcentaxe de persoas
desempregadas, mediante un conxunto de accidns de colaboraciéon co entramado laboral, vecifal e social,
entre as que figura, para acadar este obxectivo, a colaboracién coas organizaciéns e entidades de todo tipo,
de tal xeito que se mellore a dinamizacion empresarial, a contratacién de persoas en situacion de
desemprego cara a busca de emprego, o autoemprego e o fomento do emprendemento.

Que no marco das politicas activas de emprego, a Concelleria de Cultura e Emprego asume a tarefa de
impulsar o desenvolvemento dunha serie de acciéns de caracter dinamizador do emprego entre a cidadania
de Vigo, entre as que cabe destacar a celebracion de eventos feirais de indole internacional, estatal e
autondmica, que redundan no beneficio da cidade en xeral e das persoas desempregadas en particular; polo
que con fundamento no artigo 3.3.b) da Lei 5/2014, de 27 de maio, de medidas urxentes derivadas da
entrada en vigor da Lei 27/2013, de 27 de decembro, de racionalizacion e sustentabilidade da
Administracion Local, a competencia administrativa para tramitar o presente procedemento fundaméntase
en que non se considerara como exercicio de novas competencias, a continuidade da actividade de fomento
xa establecida en exercicios anteriores; como € o caso das convocatorias de subvencions e convenios que
se vefien formalizando en exercicios anteriores para fomento de emprego, actividade prioritaria dentro desta
Administraciéon municipal.

E, de conformidade co anterior
MANIFESTAN

.- Que a empresa Muéstralo Organizacion de Eventos Feriales S.L., con CIF, B36942241, con
personalidade xuridica propia e capacidade de obrar, organiza o Congreso Internacional Navalia, no mes
de setembro de 2021.

Il. Que a cidade de Vigo e o seu entorno, constituiuse como unha das principais areas de desenvolvemento
da industria do sector naval, polo que esta cita representa unha oportunidade para potenciar conxuntamente
a capacidade das industrias do noso entorno, e os valores turisticos de Vigo e das Rias Baixas, tendo en
conta as oportunidades que se desenvolven no ambito destas citas que tefien unha incidencia internacional,
e as converten nun gran escaparate para as cidades que as promoven, asi como da consolidacion
empresarial no seu ambito de actuacion.

lll. Que segundo a memoria remitida pola entidade en data 12/05/2021 a través do Rexistro electrénico do
Concello de Vigo (Doc. Num. 210082652), a empresa Muéstralo Organizacion de Eventos Feriales S.L.,0
evento unira unha importante parte expositora que dara protagonismo a xornadas técnicas, mesas
redondas, encontros empresariais € misions comerciais, de xeito que, o sector naval contara todos os anos
cun lugar de reunién para xerar negocio e intercambiar cofiecemento.

V. Que o Concello de Vigo considera que o Congreso Internacional NAVALIA ten un interese publico,
econdmico e social, en base aos datos de expositores e visitantes dos que dispén a organizacion, as
xornadas técnicas que se celebraran, coa participacion de armadores/as, entidades publicas, centros de
investigacion doutros paises, e os encontros internacionais e misidons comerciais que preveén visitas técnicas
aos estaleiros e & industria auxiliar da cidade, en tanto que a alta taxa de desemprego afronta o seu futuro
consciente de que é imprescindible a cooperacién do tecido empresarial e a institucién municipal para
promover o seu desenvolvemento econdmico e social, dentro das politicas municipais que contribdan a
mellora da ocupabilidade, a insercion laboral das persoas desempregadas.

VI.- Que o vixente Orzamento Xeral do Concello de Vigo do 2021 inclue crédito na aplicacién orzamentaria
2410 4800012 "NAVALIA”, para conceder directamente, con caracter excepcional, segundo o previsto no
artigo 22.2.c) da Lei 38/2003, de 17 de novembro, xeral de subvencions (LXS), no art. 67 do seu
regulamento, no art. 19.4.c) da Lei 9/2007, de 13 de xufio, de subvencions de Galicia (LSG) e na Base

38.4.2 das de Execucion dos Orzamentos xerais do Concello de Vigo do 2021, unha subvencion directa por
razéns de interese publico, econémico e social, como € a celebracion do Congreso Internacional NAVALIA.

V.- Que a empresa MUESTRALO ORGANIZACION DE EVENTOS FERIALES S.L., con CIF, B36942241,,
non esta incursa en prohibiciéon para ser beneficiaria das subvenciéns obxecto da Lei 38/2003, de 17 de
novembro, xeral de subvencidons (LXS) e da Lei 9/2007, de subvencions de Galicia (LSG), achase ao
corrente das suas obrigas tributarias e fronte a Seguridade Social € non ten débedas pendentes con este
Concello de Vigo, segundo resulta das declaracions responsables e certificacions que figuran no expediente
administrativo tramitado a estes efectos.

VI.- Toda vez que, de acordo co disposto nos artigos 28.1 da LXS e 26.1 da LSG, o convenio sera o
instrumento habitual para canalizar as subvencions directas, os intervifientes, conclien o presente convenio
ao fin de regular os termos da concesién da devandita subvencion con arranxo aos seguintes

PACTOS

Primeiro.- A empresa Muéstralo Organizacion de Eventos Feriales S.L., con CIF: B36942241,
comprométese a:

1°.- Levar a cabo as actividades que fundamentan a concesién da subvencion, co contido e nos termos do
proxecto achegado ao expediente, colaborando coa Concellaria de Cultura e Emprego do Concello de Vigo
en canto a dinamizacion e fomento do emprego no sector da construcion naval, e ao fomento do emprego
directo e indirecto, derivado da organizacién do Congreso Internacional NAVALIA, contribuindo & creacién e
mantemento dos postos de traballo adicados & organizacion do evento e & dinamizacion da actividade
economica da cidade e fomento de emprego derivado da organizacion da feira internacional a través dos
provedores locais contratados: instaladores/montadores, servizos de limpeza, seguridade, publicidade e
comunicacion, limpeza, e ao impacto na hostaleria e comercio.

2°.- Adoptar as medidas de difusion previstas na clausula sexta.
3°.- Dispor dos permisos, autorizacions e seguros necesarios para o desenvolvemento das actividades.

4°.- Aboar as taxas, impostos, dereitos de autor e demais gastos derivados da execucién das actividades
previstas.

5°.- Cumprir con todas as obrigas establecidas no art. 14.1 da Lei 38/2003, de 17 de novembro, Xeral de
Subvencidéns e en xeral cumprir coas obrigas consignadas para as beneficiarias das subvencions no artigo
11 da Lei 9/2007, de 13 de xufio, de subvenciéns de Galicia.

6°.- Someterse as actuacions de comprobacion a efectuar polo Concello de Vigo, aportando canta
informacion lle sexa requirida no exercicio destas funcions.

Segundo.- O CONCELLO DE VIGO, pola sua parte, comprométese a:

1°.- Colaborar coa empresa “MUESTRALO ORGANIZACION DE EVENTOS FERIALES S.L” na orientacién,
supervision e avaliacion das actividades realizadas.

2°.- Conceder a “MUESTRALO ORGANIZACION DE EVENTOS FERIALES S.L”, CIF: B36942241, unha
subvencion por importe de 5.000,00 € con cargo a aplicacién orzamentaria 2410 4700012 "NAVALIA”
mediante transferencia bancaria @ Conta Corrente facilitada pola empresa e previa fiscalizacion da
Intervencion do Concello de Vigo, do orzamento en vigor, co obxecto de coadxuvar ao financiamento do
Congreso Internacional NAVALIA, de acordo co orzamento de custos do proxecto subvencionado achegado
pola entidade:

Terceiro.- Esta subvencion sera compatible con calquera outra subvencion ou axuda para a mesma
finalidade procedente de calquera outra administracion ou de entes publicos ou privados, nacionais, da
Union Europea ou de organismos internacionais.

A beneficiaria debera comunicar ao Concello de Vigo a obtenciéon doutras subvenciéns, axudas ingresos ou
recursos que financien a actividade subvencionada. Esta comunicacion debera efectuarse no momento en
gue se cofeza e, en todo caso, con anterioridade a xustificacién da aplicacion dada aos fondos recibidos.

En calquera caso, o importe total da subvencidon ou subvenciéns non podera superar o da actividade
subvencionada; caso no que se procedera na forma prevista no artigo 34 do RD 887/2006, de 21 de xufio,
polo que se aprobou o Regulamento da Lei Xeral de Subvenciéns.

Cuarto.- Se o custo total da actividade subvencionada resultase ser menos que o contemplado para a
concesion da subvencion ou se reducisen na execucion da actividade subvencionada as actuacions ou
elementos previstos como integrantes da mesma, procedera a reducién da subvencién na mesma
proporcion.

A comunicacion destas circunstancias ao Concello debera efectuarse no momento en que se cofieza e, en
todo caso, con anterioridade a xustificacion da aplicacién dada aos fondos recibidos.

Quinto.- A beneficiaria non podera subcontratar con terceiros a actividade subvencionada. Queda fora deste
concepto a contratacion daqueles gastos nos que tefia que incorrer para a realizacién, por si mesma, das
actividades subvencionadas.

Sexto.- A beneficiaria debe dar a adecuada publicidade ao financiamento municipal da actividade
subvencionada mediante a inclusion da imaxe institucional do Concello de Vigo en todas as actuacions
publicitarias e de difusion que se realicen nas actividades da beneficiaria, debendo aparecer nestas co seu
logotipo ou anagrama en calidade de colaborador de todas as actividades realizadas no ano 2021.

Sétimo.- A presente subvencion esta suxeita aos requisitos de publicidade esixidos por mor do artigo 3 da
Lei 19/2013, de 9 de decembro, de transparencia, acceso a informacién publica e bo goberno, resultando
suxeitos obrigados polas disposicions do capitulo Il do titulo I: os partidos politicos, organizacions sindicais
€ organizacions empresariais e as entidades privadas que perciban durante o periodo dun ano axudas ou
subvencions publicas nunha contia superior a 100.000 euros ou cando polo menos o 40 % do total dos seus
ingresos anuais tefian caracter de axuda ou subvencion publica, sempre que alcancen como minimo a
cantidade de 5.000 euros.

A presente subvencion se rexistrara na BDNS no momento da concesién do convenio, conforme establece
a Lei 38/2003, de 17 de novembro Xeral de Subvenciéns e no portal de transparencia do Concello de Vigo.

Oitavo.- A beneficiaria debera xustificar no prazo maximo que remata o dia 31 de outubro de 2021 o
cumprimento da finalidade para a que se concedeu a subvencion e a aplicacién dos fondos recibidos. A tal
efecto debera achegar unha conta xustificativa (integrada pola memoria de actividades e a memoria
economica dos gastos incorridos) a través da sede electronica do Concello de Vigo, por calquera dos
mecanismos de identificacion e sinatura electrénica admitidos na sede electrénica, que se poden consultar
no enlace https://sede.vigo.org/expedientes/usuarios/login.jsp?lang=ga, na que debera constar a
declaracién das actividades realizadas e dos gastos incorridos.

En cumprimento da obriga imposta polo artigo 14.2.a) da Lei 39/2015, do 1 de outubro, de Procedemento
Administrativo Comun das Administraciéns Publicas (LPAC), a beneficiaria esta obrigada a relacionarse
electronicamente coas Administraciéns Publicas.

A tenor do disposto no art. 81 do Regulamento da LXS establécese o emprego de medios electronicos,
informaticos e telematicos para o procedemento de xustificacion das subvenciéns, con indicacién dos

tramites que deberan ser cumprimentados por via electronica, informatica ou telematica e os medios
electronicos e sistemas de comunicacion utilizables, que deberan axustarse as especificacions que se
establezan por Orde do Ministerio de Economia e Facenda (Orde EHA/2261/2007, do 17 de xullo, pola que
se regula o emprego de medios electronicos, informaticos e telematicos na xustificacion de subvencions). A
tal efecto, a entidade beneficiaria achegara a documentacion xustificativa por medios electronicos,
informaticos e telematicos (EIT), resultando esixible a achega de facturas electronicas e/ou copias
dixitalizadas das facturas orixinais en papel asinadas dixitalmente..

Os documentos que requiran sinatura, deberan asinarse electronicamente antes do seu envio a través
da sede electronica.

A conta xustificativa da subvencién outorgada contera a seguinte documentacion e informacion:
- Solicitude de abono da subvencién.

- Declaracion responsable asinada electronicamente na que manifesten que a documentacion
dixitalizada que se achega para a xustificacién da presente subvencion é fiel reproducion da documentacion
orixinal e que son certos todos os datos reflectidos na documentacion achegada para xustificar o
cumprimento da finalidade para a que se concedeu a subvencion e da aplicacion dos fondos recibidos.

- Memoria descritiva das actuacidéns realizadas asinada electronicamente xustificativas do cumprimento
das condicidons impostas na concesion da subvencion, con indicacion das actividades realizadas e dos
resultados obtidos.

- Memoria economica asinada electronicamente dos gastos incorridos asinada electronicamente, cos
xustificantes de pago dos gastos incorridos, a que se xuntaran as facturas electronicas e/ou copias
dixitalizadas das facturas orixinais en papel e/ou os demais documentos de valor probatorio equivalente,
indicando na taboa o nome de empresa, o numero de CIF, a data, o namero de factura e o IVE.
Computarase o gasto acreditado deducindo o IVE, salvo que se xustifique a exencién do dito imposto e
debera indicarse o importe que se imputa a subvencion (total/parcial):

— en ningun caso se admitiran simples recibos e/ou tiques de caixa, notas de entrega, albaras,
resgardos bancarios...

— no caso de facturas electrénicas, a autenticidade da orixe e a integridade do seu contido, deben
estar garantida por algin dos medios previstos legalmente (firma electrénica, cédigo de
verificacion...)

— de conformidade co caracter finalista das subvencion, non se admitiran facturas que correspondan a
conceptos non orzamentados na memoria

— as facturas deben emitirse a nome da entidade perceptora da subvencion

- En caso de exencién do IVE achegarase unha declaracion responsable asinada electronicamente
pola entidade de non deduciéon do IVE ou, no seu defecto, o acordo de exencion do IVE
correspondente.

— As retribucions de persoal xustificaranse mediante:

*  Contrato de traballo

* Boletins de cotizacion a Seguridade Social: Recibo de liquidacion de cotizacidons (ic1) e
Relacion nominal de traballadores (tc2), ou documento equivalente expedido pola Tesoureria
Xeral da Seguridade Social.

¢« Nobminas correspondente aos meses imputados.

*  Modelo 111 (retencions e ingresos a conta do IRPF) e xustificantes do seu pagamento.

* Documentos bancarios correspondentes que xustifiquen o pagamento das néminas do persoal

(transferencia bancaria, cheque nominativo, certificacions)

Dos documentos xustificativos relacionados, achegaranse facturas electrénicas e/ou copias dixitalizadas
das facturas orixinais que deben cubrir, como minimo, o importe da subvencion concedida, e ordenados
correlativamente segundo o numero de orde asignado na relacion numerada.

Non sera preciso que nos documentos xustificativos de pago conste de forma expresa que os pagos aos
que os mesmos se refiren foron satisfeitos con anterioridade ao proceso de xustificacion do cumprimento da
finalidade para a que se concedeu a subvencion.

A parte do gasto do proxecto ou actividade non subvencionada xustificarase con copias de facturas
dixitalizadas asinadas electronicamente, podendo substituirse pola presentacion dun balance que
abarque a totalidade do gasto ou por unha certificacién na que se acredite que o programa ou actividade
que foi obxecto de subvencion foi executada na sua totalidade, indicando a contia do seu custe total.

- A beneficiaria debera estar ao corrente no seu cumprimento coas obrigas tributarias
(administracions estatal, autondmica e local) e coa Seguridade Social. Se a entidade se opon expresamente
a verificacion telematica destes datos polo Concello de Vigo, debera achegar de novo os certificados
correspondentes.

- Para o caso de que a entidade beneficiaria declare ter recibido outras subvencions para os mesmos
gastos subvencionados nos Programas desta convocatoria, ou para a mesma finalidade procedentes de
calquera das administracions publicas ou entidades publicas ou privadas, nacionais ou internacionais,
debera achegar copia electrénica da resolucidon de concesion das mesmas.

Conforme establece o Real Decreto 887/2006, de 21 de xullo, polo que se aproba o Regulamento da Lei
38/2003, de 17 de novembro, Xeral de Subvencién, no seo artigo 70.3, transcorrido o prazo establecido de
xustificacion sen presentarse esta ante o érgano administrativo competente, este requirird ao beneficiario
para que no prazo improrrogable de quince dias sexa presentada aos efectos previstos neste Capitulo. A
falla de presentacion da xustificacion no prazo establecido neste apartado levara consigo a exixencia da
reintegro e demais responsabilidades establecidas na Lei Xeral de Subvenciéns. A presentacion da
xustificacion no prazo adicional establecido neste apartado non eximira ao beneficiario das sancions que,
conforme a Lei Xeral de Subvencions, correspondan.

Noveno.-Antes de proceder ao pago da subvencién a beneficiaria debera acreditar estar ao corrente de
pagamento das sUas obrigas fiscais e para coa seguridade social e non ser debedor por resolucion de
procedencia de reintegro, o que podera realizar por medio dunha declaracion responsable, ao abeiro 6
Art.31.7.e da Lei 9/2007 de Subvenciéns de Galicia.

Décimo.- Seran gastos subvencionables os que de xeito indubitado respondan & natureza da actividade
subvencionada e se realicen no ano 2021, de acordo co orzamento de custos do proxecto subvencionado
achegado pola entidade.

A beneficiaria debera solicitar 3 ofertas cando o gasto exceda 40.000 € por execucion de obra ou 15.000 €
no caso de subministracion ou servizos, salvo que non exista mercado para as ditas contratacions.

Décimo primeiro.- A realizacion da actividade subvencionada e o cumprimento da finalidade que determinou
a concesion da subvencion sera comprobada polo servizo de Participacion Cidada e Desenvolvemento
Local dependente da Concellaria de Cultura e Emprego. A xefatura do servizo emitira informe ao respecto
facendo constar, no seu caso, todas aquelas circunstancias que poidan resultar relevantes en orde a
considerar incumprida ou defectuosamente cumprida a actividade subvencionada.

Décimo segundo.- A beneficiaria debera facilitar toda a informacién que lle sexa requirida pola Concellaria
de Cultura e Emprego e pola Intervencién Xeral Municipal, Tribunal de Contas e Consello de Contas no
exercicio das suas funciéns de fiscalizacion e control do destino das subvencions.

Décimo terceiro.- Procedera o reintegro das cantidades percibidas e a esixencia de xuros de mora desde o
pagamento das subvencions ata a data na que se acorde a procedencia do reintegro nos casos dos artigos
37 LXS e 33 LSG.

Cando o incumprimento da actividade subvencionada se traduza nunha diminucion significativa da
actividade subvencionada, traducible a termos econdmicos en funcién do proxecto presentado e o seu
orzamento que non implique verdadeiro incumprimento do obxectivo da subvencion, procedera o reintegro
da subvencion na mesma proporcion. En todo caso procedera o reintegro do exceso da subvencion sobre o
custo da actividade subvencionada.

Décimo cuarto.- En canto as infraccidons e sanciéons en que poida incorrer a beneficiaria da subvencion a
que se refire este convenio e procedemento para a sua apreciacion e imposicion, estarase ao disposto no
Titulo IV da Lei 9/2007, de 13 de xufio, de subvencions de Galicia e na Lei 39/2015, de 1 de outubro, do
Procedemento Administrativo Comun das Administracions Publicas.

Décimo quinto.- A beneficiaria esta informada de que os datos persoais facilitados son indispensables para
a xestion deste procedemento e seran incorporados a un ficheiro municipal aos exclusivos efectos da
instrucién da concesion da subvencion obxecto do presente convenio, a practica das publicacions,
comunicacions e notificacions de obrigado cumprimento, o seguimento e comprobacién da actividade
subvencionada e demais actuaciéns previstas na lexislacion de subvencions en orden a conclusion do
proceso subvencional, polo que a suia achega é obrigatoria.

O Concello de Vigo ten a condicion de responsable deses datos e asume todas as obrigas derivadas do
Regulamento (UE) 2016/679 — RXPD do Parlamento Europeo e do Consello sobre proteccion de datos de
caracter persoal e das demais disposicions vixentes nesta materia.

A lexitimacion do tratamento deses datos esta baseada no consentimento expreso das persoas interesadas
en participar no procedemento e no exercicio lexitimo das competencias legais do Concello de Vigo no
ambito do fomento de emprego, conforme coa normativa de réxime local e sectorial aplicable.

O prazo de conservacion dos datos facilitados serda o necesario para a completa execucion do
procedemento, incluido o prazo de prescricion a efectos de posibles responsabilidades derivadas da
actividade ou do dito tratamento.

Os datos poderan ser cedidos tamén a outras Administracions publicas cando sexa necesario para a
correcta prestacion do servizo ou ben en cumprimento dun mandato legal ou xudicial. Tamén poderan ser
verificados e cotexados con calquera outros dos que as demais Administraciéns dispofian a fin de
comprobar a sua exactitude e veracidade.

As persoas interesadas poderan exercitar os dereitos de acceso, rectificacion, supresion, oposicion,
limitacion do tratamento e portabilidade, asi como opoferse a toma de decisidons individuais automatizadas,
incluida a elaboracion de perfis, na forma prevista na normativa vixente, perante o érgano responsable do
ficheiro (Concello de Vigo). Asi mesmo tefien dereito a presentar unha reclamaciéon perante a Axencia
Espaniola de Proteccion de Datos (www.aepd.es).

Décimo sexto.- A participacion do Concello de Vigo concrétase na concesion dunha subvencion nominativa
formalizada mediante o presente convenio, que non derivara en ningun tipo de relacion laboral entre o
Concello de Vigo e a entidade ou coas persoas participantes no desenvolvemento das actividades
subvencionadas.

Décimo sétimo.- A concesion da subvencion obxecto do presente convenio rexerase pola Lei 38/2003 do 17
de novembro, xeral de subvenciéns e o RD 887/2006, de 21 de xufo, polo que se aprobou o seu
regulamento, nos seus preceptos basicos; a lexislacion basica do estado en materia de réxime local; a Lei
9/2007, de 13 de xuino, de subvencions de Galicia; os preceptos non basicos da Lei 38/2003 de 17 de
novembro, Xeral de Subvencions e do RD 887/2006; polos pactos que se contefien neste convenio; as

)

de Vigo

Concell

Bases de Execucion dos vixentes orzamentos municipais e as restantes normas de dereito administrativo, e
no seu defecto, as normas de dereito privado.

E , en proba da sua conformidade, firman o presente convenio, por triplicado exemplar, en Vigo, na data da
sinatura dixital

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

SGF/me.
V.e Pr.

O SEGUNDO TTE. ALCALDE (RA 15/09/2021)
Francisco Javier Pardo Espifieira.

